
Повторно награден квалитетот на „Тиквеш“
Продолжува традицијата на успешно претставување на најголемата македонска винарска визба „Тиквеш“ на најголемиот саем за земјоделство во овој дел од Европа, кој по 77-ми пат годинава традиционално се одржа во Нови Сад.
И оваа година, Винарската визба „Тиквеш“ го освои сребрениот шампионски пехар за високиот квалитет на своите вина, кои поединечно освоија голем број медали, од кои вината Chardonnay, Traminec и Vranec од серијата Special Selection и Chardonnay од екстрапопуларната ограничена серија на врвни вина Limited edition, се закитија со златни медали за својот висок квалитет.   

Истовремено и на оваа саемската манифестација во голем златен сјај блесна и лозовата жолта ракија на Тиквеш со ознака „VS“ – very special, произведена на традиционален начин и „созреана“ во дабови буриња.

„Исклучително сме задоволни од нашиот настап на Новосадскиот саем кој за нас е многу значаен показател за тоа колку напредуваме во одржувањето на врвниот квалитет на нашите вина и ракија по кои сме познати и признати во целиот регион и пошироко“, вели Ѓорѓи Петрушев, генерален директор на винарската визба „Тиквеш“, потенцирајќи дека „наградите се круна на сите досегашни вложувања во квалитетот на производите на „Тиквеш“, но и дополнителна обврска за продолжување по патот на успехот“.

Винарската визба „Тиквеш“ традиционално е присутна со свои производи на Новосадскиот саем за земјоделство. Само во изминатите 5 години, квалитетот на виното и ракијата на „Тиквеш“ на оној саем е награден со 50-тина високи одличја, од кои две се пехари на саемот, по еден голем златен и сребрен шампионски пехар, како и 20-сетина златни и сребрени медали. 

Покрај овие високи награди за квалитет, вината на ВВ „Тиквеш“ секоја година се нарадувани и од некои од најпрестижните светски манифестации како што се: London International Wine Competition – Велика Британија,  SIAL - Франција и MundusVini – Германија.

